
Odoo no IES A Guía 

 

Partimos dun Odoo instalado previamente no noso servidor. Odoo é unha aplicación 

que se executa a través do navegador web, polo que na barra de direccións do noso 

navegador  debemos teclear a dirección “http://iesaguia.synology.me:8069”. Para 

facilitar este acceso, crearemos un enlace dende a web do departamento 

“www.decomercio.es”. 

Presentarásenos unha pantalla como a seguinte, na que nos solicitarán unha base de 

datos á que conectarnos, un usuario con acceso á base de datos, e o contrasinal do 

usuario. 

 

O administrador será quen controle as contas de usuarios, e os permisos para cada 

usuario. 

Na base de datos probas, o usuario definido e “admin”, e o contrasinal “admin”. Unha 

vez accedamos á aplicación, teremos unha pantalla como a seguinte: 

 

Xa estamos dentro da aplicación. O Odoo instalado no centro, xa ten configurados os 

módulos básicos para traballar. A instalación e sinxela, e aínda que non forma parte do 

http://iesaguia.synology.me:8069/
http://www.decomercio.es/


estudo deste manual, daremos unha pequena introdución ós pasos para instalar os 

módulos.  

Os módulos instalables en Odoo, atopámolos na opción “Configuración”. Premendo 

nesa pestana, presentarásenos a seguinte pantalla: 

 

Nesta pantalla temos aceso ós módulos instalables na aplicación, o que teríamos que 

facer, sería premer no botón “Instalar” para lanzar o instalador de cada unha das 

múltiples opcións que nos ofrece Odoo. Nos módulos xa instalados, nos aparecerá o 

botón de instalar non dispoñible. 

Como vemos, na nosa instalación xa están configurados os módulos de “CRM”, “Red 

social”,  “Facturación electrónica y pagos”, “Terminal Punto de Venta”, “Contabilidad y 

finanzas”, “Gestión de Ventas”, “Gestión de almacenes”, “Gestión de compras”, e 

“Calendario”. 

Se tivésemos que desinstalar un módulo, premeríamos sobre o nome de módulo (non 

no botón de instalar), e apareceríanos a opción de desinstalar o módulo en cuestión. 

Por exemplo se prememos no cadro de “Terminal punto de venta” teríamos a 

posibilidade de desinstalar o módulo, ou tamén de actualizalo. 

 



Unha vez feita esta pequena introdución á configuración dos módulos, entramos no 

tema que nos incumbe, o uso de Odoo. 

Para traballar con Odoo, debemos ter creados os seguintes elementos cos que imos 

traballar: 

a) Introducir os datos da nosa empresa. 

b) Ter creados os usuarios que poderán traballar cá aplicación. 

c) Definir os produtos ou servizos. 

d) Dar de alta os nosos clientes e provedores. 

A partires destes datos básicos, poderemos realizar as seguintes operacións: 

1. Crear pedidos a provedores. 

2. Recibir pedidos de clientes. 

3. Emitir albará a clientes. 

4. Emitir factura a clientes. 

5. Contabilización das operacións realizadas. 

6. Extraer datos da aplicación. 

Definir os elementos básicos cos que traballar: 

a) Introducir os datos da nosa empresa: 

Os datos da nosa empresa podemos definilos na pestana de “Configuración”, no 

apartado “Configuraciones Generales” 

 

 

 



Pulsando o botón “editar”, poderemos darlle a ODOO os datos da nosa empresa, 

como nome, domicilio, NIF, etc.  

 

b) Ter creados os usuarios que poderán traballar cá aplicación: 

A opción de gestión de usuarios está na pestana “Configuración”, no apartado 

“Usuarios”.  

 

Pulsando o botón “crear” poderemos dar de alta novos usuarios da aplicación, 

pulsando en calquera dos usuarios xa dados de alta poderíamos editar e 

modificar os datos dese usuario. 

 

 



Os usuarios de ODOO, accederán á aplicación por medio do seu correo 

electrónico. 

Debemos darlle ós usuarios os permisos correspondentes para cada apartado da 

aplicación instalado. Ter especial coidado nos permisos de “Administración”,  só 

deberán ter acceso a este apartado os usuarios que van xestionar a aplicación, 

calquera modificación mal feita na configuración ou nos permisos de usuarios, 

fará que a aplicación non responda correctamente. 

c) Definir os produtos ou servizos: 

 

Para crear produtos ou servizos, podemos acceder polas opcións de vendas, 

compras ou TPV, seleccionando a opción “produtos”. Aparecerán os produtos 

que temos creados, e premendo no botón “Crear” poderemos dar de alta novos 

produtos. 

 

 
 

 
Odoo contempla a posibilidade de que os produtos poidan ser vendidos ou 

comprados ou non, isto é porque a aplicación permite a xestión da produción, e 

dicir, que partindo de materias primas (produtos non vendibles), obteñamos 

produtos finais para a venda. Nos non imos traballar co módulo de xestión da 

produción (MRP), polo que os nosos produtos poden ser vendidos. 

Temos 6 pestanas para defini-lo produto: 

“Información” : 

Tipo de produto como: 

 “Almacenable” 

 “Consumible” 

 “Servicio” 

Os nosos produtos serán almacenables. 

Precio de Venda 



Código do produto. 

 

“Abastecimientos”: 

Definiríamos o coste do producto,  

Cadea de suministro “Buy” ou “Make To Order”. Para nos, os produtos 

serán “Buy”, a opción “Make to Order” sería para fabricación.  

Neste apartado tamén podemos definir os provedores do produto 

Prazo de entrega do provedor.  

Cantidade mínima que o provedor entrega deste produto. 

“Inventario”: 

Definir cantidade dispoñible do produto, serían as existencias que temos 

no almacén na actualidade, e que non foron automatizadas na aplicación. 

E interesante poñer algunha cantidade de existencia para poder facer 

operacións de proba, de non ser así deberíamos empezar por mercar 

produto para poder traballar. 

Podemos determinar quen é o responsable do produto. 

Ubicación do produto no almacén. Estante, Fila,... 

Pesos e medidas do produto. 

“Ventas”: 

“Condiciones de venta”.- Garantía e prazo de entrega ó cliente. 

“Terminal Punto de Venta”.- Categoría do TPV (permite crear categorías de 

produtos para agrupalos no TPV), Dispoñibilidade do produto no TPV, 

Produto para pesar, .... 

“Variantes”: 

Podemos definir variantes para o produto, esta opción é moi útil para 

traballar con produtos que teñen tallas ou cores diferentes. 

“Contabilidad”: 

 Neste apartado podemos indicarlle a ODOO que conta usaremos na 

contabilidade cada vez que fagamos unha compra ou unha venda deste 

produto. O máis frecuente será deixarlle a 700000 para vendas e a 600000 

para compras.  

Tamén temos que indicar os impostos asociados ó produto (IVE). 

 

d) Dar de alta os nosos clientes e provedores: 

Para dar de alta clientes ou provedores podemos acceder polas opcións de 

“Ventas”, “Contabilidad” ou “Proveedores”. Ter en conta que ODOO só distingue 

clientes ou provedores polo checkbox  dispoñible na pestana “Ventas & 

Compras”. En ODOO un cliente pode ser tamén provedor e viceversa, e non será 

necesario crealo unha vez como cliente e outra coma provedor. 

 



Premendo p botón “Crear” entramos na pantalla seguinte: 

 

 
 

Non imos detallar tódolos datos necesarios para dar de alta un provedor ou 

cliente por ser bastante sinxelo e intuitivo, só comentar a pestana de 

“Contabilidad”, onde nos aparece unha lista para indicar a “Posición fiscal”, 

Recargo de equivalencia, Retención IRPF, e por outra parte a conta contable a 

utilizar, normalmente “430000” para clientes, “400000” para provedores. 

 

 

Realizar as operacións: 

1. Crear pedidos a provedores. 

2. Recibir pedidos de clientes. 

3. Emitir albará a clientes. 

4. Emitir factura a clientes. 

5. Contabilización das operacións realizadas. 

6. Extraer datos da aplicación. 

 


